
Broj: 02-381-4/22 

Datum: 17.06.2022. godina 

 

Na osnovu čl. 60 stav 1 tačka n) i 95 Zakona o visokom obrazovanju Tuzlanskog 

kantona („Službene novine Tuzlanskog kantona“, br. 21/21 – prečišćeni tekst) Senat na 

sjednici održanoj dana 17.06.2022. godine utvrđuje  

 

U P I S N U   P O L I T I K U  

ZA AKADEMSKU 2022/23. GODINU 

 

Član 1. 

Ovom upisnom politikom definišu se uslovi, procedure i kriterijumi za upis studenata I, II i III 

ciklusa studija na Univerzitetu. 

 

Član 2. 

1) Na prvu godinu osnovnih studija može se upisati lice koje ima završeno četverogodišnje 

srednje obrazovanje u Bosni i Hercegovini, ili ekvivalentno obrazovanje u inostranstvu pod 

uslovom da je uplatilo školarinu prema odluci kojom se utvrđuje visina školarine. 

2) Univerzitet osigurava pristup studiju stranim državljanima i licima bez državljanstva pod 

istim uslovima kao i državljanima BiH, a u skladu sa načelom mobilnosti akademskog osoblja 

i studenata. 

3) Lica koja su završila srednju školu u inostranstvu podnose Univerzitetu svjedočanstva i 

diplomu o završenoj srednjoj školi, a koja je prethodno nostrifikovana u skladu sa zakonom. 

4) Svjedočanstva ili diploma koja pokazuje nivo obrazovanja koji se suštinski ne razlikuje od 

obrazovanja u BiH, daje nosiocu pravo da se prijavi na Univerzitet ili da polaže prijemni ispit, 

ukoliko je takav predviđen. 

 

Upis na I ciklus studija 

 

Član 3. 

1) Prilikom prijave na konkurs kandidat predaje originalna dokumenta ili njihove ovjerene 

kopije, u skladu sa uslovima konkursa.  

2) Konkurs za upis studenata raspisuje se odlukom Senata kojom se utvrđuje broj kandidata, 

kao i tipovi i vrste studijskih programa. Istom odlukom utvrđuju se i drugi uslovi i dokumenti 

koje kandidat treba da preda.  

3) Univerzitet može da raspiše više konkursa za prijem studenata u istoj školskoj godini sve 

do popune previđenog broja studenata. 

4) Za upis na prvu godinu I ciklusa studija ne polaže se prijemni ispit ukoliko je broj 

kandidata koji ispunjavaju uslove manji od broja kandidata koji su planirani za upis. U 

suprotnom pismeno se polaže prijemni (kvalifikacioni) ispit koji obuhvata znanja iz opšte 

kulture i programskih sadržaja srednjeg obrazovanja. 

5) Kvalifikacioni ispit sprovodi i rang listu kandidata utvrđuje komisija koju imenuje rektor. 

Rang lista kandidata se utvrđuje na osnovu zbira bodova ostvarenih po osnovu bodovanja u 

srednjoj školi i uspjeha ostvarenog na prijemnom (kvalifikacionom) ispitu. 

EVROPSKI UNIVERZITET 
KALLOS - TUZLA 

BOSNA I HERCEGOVINA 

EUROPEAN UNIVERSITY 
KALLOS - TUZLA 

BOSNIA AND HERZEGOVINA 

6)Kandidati koji upišu integrisani studij studijskog programa Medicina i Stomatologija, imaju 

50% popusta za prvu godinu studija. 

7) Kandidati – djeca šehida i poginulih boraca sa prebivalištem na teritoriji Bosne i 

Hercegovine oslobođeni su plaćanja školarine za prvu godinu I ciklusa studija. 

 

 

Upis na II ciklus studija 

 

Član 4. 

1) Kao studij kontinuiteta, II stepen studija (magistarski studij) mogu da upišu studenti 

Univerziteta iz četverogodišnjih studija, odnosno kandidati koji su ranije završili odgovarajući 

studij na nekoj drugoj visokoškolskoj ustanovi. 

2) Univerzitet osigurava pristup studiju stranim državljanima i licima bez državljanstva pod 

istim uslovima kao i državljanima BiH, a u skladu sa načelom mobilnosti akademskog osoblja 

i studenata. 

3) Komisija za priznavanje ispita fakulteta koji student upisuje, utvrđuje matičnost studijskog 

programa visokoškolske ustanove na kojoj je student stekao diplomu u prethodnom 

školovanju, sa matičnošću studijskog programa koji student upisuje na Univerzitetu. 

4) Ukoliko Komisija utvrdi podudarnost matičnosti studijskog programa visokoškolske 

ustanove na kojoj je student stekao diplomu u prethodnom školovanju, sa matičnošću 

studijskog programa željenog fakulteta Univerziteta, studentu se omogućava upis drugog 

ciklusa studija matičnog studijskog programa, te se na osnovu prethodnog obrazovanja 

studentu priznaje ulazni nivo od 240 ECTS kredit bodova. 

5) U postupku procjene usklađenosti matičnosti visokoškolske ustanove u kojoj je student 

stekao diplomu u prethodnom školovanju sa matičnošću Univerziteta, Komisija vrši 

vrednovanje studijskog programa te visokoškolske ustanove, te vrste i nivoa postignutih 

znanja i vještina studenta u skladu sa Statutom i Zakonom o visokom obrazovanju Tuzlanskog 

kantona. Jednom izvršeno pozitivno vrednovanje studijskog programa važi za sve naredne 

slučajeve. 

6) Studenti dokazuju legalitet diploma iz prethodnog obrazovanja odgovarajućim 

dokumentima koji su prema zakonskim propisima priznati kao javne isprave, a koje je izdala 

visokoškolska ustanova ili drugi nadležni organ, odnosno ustanova. 

7) Studenti koji su diplomu stekli na visokoškolskim ustanovama čija se matičnost djelimično 

podudara sa matičnošću fakulteta koji upisuju, mogu da upišu II ciklus studija tog fakulteta uz 

uslov polaganja diferencijalnog programa kojim se upotpunjava matično kvalifikaciono jezgro 

struke. 

8) Komisija za priznavanje ispita je dužna da jednoobrazno definiše sadržaj diferencijalnog 

programa kojeg studenti polažu paralelno sa programom drugog ciklusa studija. Dekan 

fakulteta, na osnovu tako obrazloženog prijedloga Komisije za priznavanje ispita fakulteta 

koji student upisuje, donosi odluku o polaganju diferencijalnog programa. 

9) Kredit-bodovi norme za postdiplomske (magistarske) studije II ciklusa vrednuju se 60 

ECTS bodova, što u zbiru sa prvim ciklusom iznosi 300 ECTS bodova i akumuliraju se po 

osnovu kredita stečenih iz prethodnog studija uključujući i kredite dodijeljene za diplomski 

rad, kredite dodijeljene za aktivnosti kandidata koji su izraz prepoznatljivog uloženog rada i 

koji su relevantni za sadržaj postdiplomskog studija i usvojenu temu magistarskog rada, te 

kredite stečene tokom samih postdiplomskih studija savladavanjem plana i programa studija 

izradom samog magistarskog rada. 

 

Član 5. 

1) Prilikom prijave na konkurs kandidat predaje originalna dokumenta ili njihove ovjerene 

kopije, u skladu sa uslovima konkursa. 

2) Konkurs za upis studenata raspisuje se odlukom Senata kojom se utvrđuje broj kandidata, 

kao i tipovi i vrste studijskih programa. Istom odlukom utvrđuju se i drugi uslovi i dokumenti 

koje kandidat treba predati.  

3) Univerzitet može da raspiše više konkursa za prijem studenata u istoj školskoj godini sve 

do popune previđenog broja studenata. 

4) Za upis na II ciklus studija ne polaže se prijemni ispit ukoliko je broj kandidata koji 

ispunjavaju uslove manji od broja kandidata koji su planirani za upis. U suprotnom pismeno 

se polaže prijemni (kvalifikacioni) ispit koji obuhvata znanja iz opšte kulture i programskih 

sadržaja visokog obrazovanja. 

5) Kvalifikacioni ispit sprovodi i rang listu kandidata utvrđuje komisija koju imenuje rektor. 

Rang lista kandidata se utvrđuje na osnovu zbira bodova ostvarenih po osnovu prosjeka 

ocjena na studijama I ciklusa i uspjeha ostvarenog na prijemnom (kvalifikacionom) ispitu. 

 

Upis na III ciklus studija 

 

Član 6. 

1) Univerzitet organizuje studije trećeg ciklusa – doktorske studije  iz naučnih disciplina za 

koje je registrovan, a u skladu sa zakonskim odredbama, Statutom i Pravilima studiranja na III 

ciklusu studija. 

2) Doktorske studije mogu upisati studenti koji su završili magistarski studij ili integrisani 

magistarski studij i osigurali 300 ECTS bodova. Po završetku doktorskog studija studenti 

dobivaju novih 180 ECTS bodova. 

3) Univerzitet osigurava pristup studiju stranim državljanima i licima bez državljanstva pod 

istim uslovima kao i državljanima BiH, a u skladu sa načelom mobilnosti akademskog osoblja 

i studenata. 

 

Član 7. 

1) Komisija za priznavanje ispita fakulteta koji student upisuje, utvrđuje matičnost studijskog 

programa visokoškolske ustanove na kojoj je student stekao diplomu o stečenom zvanju 

magistra, sa matičnošću studijskog programa koji student upisuje na Univerzitetu. 

2) Ukoliko Komisija utvrdi podudarnost matičnosti studijskog programa visokoškolske 

ustanove na kojoj je student stekao diplomu o stečenom zvanju magistra, sa matičnošću 

studijskog programa željenog fakulteta Univerziteta, studentu se omogućava upis trećeg 

ciklusa studija matičnog studijskog programa, te se na osnovu prethodnog obrazovanja 

studentu priznaje ulazni nivo od 300 ECTS kredit bodova. 

3) U postupku procjene usklađenosti matičnosti visokoškolske ustanove na kojoj je student 

stekao diplomu magistra sa matičnošću Univerziteta, Komisija vrši vrednovanje studijskog 

programa te visokoškolske ustanove, te vrste i nivoa postignutih znanja i vještina studenta u 

skladu sa Statutom i Zakonom o visokom obrazovanju Tuzlanskog kantona. Jednom izvršeno 

pozitivno vrednovanje studijskog programa važi za sve naredne slučajeve. 

4) Studenti dokazuju legalitet diplome o stečenom zvanju magistra odgovarajućim 

dokumentima koji su prema zakonskim propisima priznati kao javne isprave, a koje je izdala 

visokoškolska ustanova ili drugi nadležni organ, odnosno ustanova. 

5) Studenti koji su diplomu stekli na visokoškolskim ustanovama čija se matičnost djelimično 

podudara sa matičnošću fakulteta koji upisuju, mogu da upišu III ciklus studija tog fakulteta 

uz uslov polaganja diferencijalnog programa kojim se upotpunjava matično kvalifikaciono 

jezgro struke. 

6) Komisija za priznavanje ispita je dužna da jednoobrazno definiše sadržaj diferencijalnog 

programa koji studenti polažu paralelno sa programom III ciklusa studija. Dekan fakulteta, na 

osnovu tako obrazloženog prijedloga Komisije za priznavanje ispita fakulteta koji student 

upisuje, donosi odluku o polaganju diferencijalnog programa. 

 

Član 8. 

1) Prilikom prijave na konkurs kandidat predaje originalna dokumenta ili njihove ovjerene 

kopije, u skladu sa uslovima konkursa. 

2) Konkurs za upis studenata u III cilkus studija raspisuje se odlukom Senata kojom se 

utvrđuje broj kandidata, kao i tipovi i vrste studijskih programa. Istom odlukom utvrđuju se i 

drugi uslovi i dokumenti koje kandidat treba predati.  

3) Univerzitet može da raspiše više konkursa za prijem studenata u istoj školskoj godini sve 

do popune previđenog broja studenata. 

4) Za upis na III ciklus studija ne polaže se prijemni ispit ukoliko je broj kandidata koji 

ispunjavaju uslove manji od broja kandidata koji je predviđen za upis. U suprotnom pismeno 

se polaže prijemni (kvalifikacioni) ispit koji obuhvata znanja iz opšte kulture i programskih 

sadržaja visokog obrazovanja. 

5) Kvalifikacioni ispit sprovodi i rang listu kandidata utvrđuje komisija koju imenuje rektor. 

Rang lista kandidata se utvrđuje na osnovu zbira bodova ostvarenih po osnovu prosječne 

ocjene na studijama II ciklusa i uspjeha ostvarenog na prijemnom (kvalifikacionom) ispitu. 

 

 

Raspisivanje konkursa 

 

Član 9. 

1) Prvi konkurs za upis studenata za akademsku 2022/23. godinu za sva tri nivoa studija 

raspisaće se po dobijanju prethodne saglasnosti Vlade Tuzlanskog kantona na odluku Senata o 

raspisivanju konkursa. 

2) Ukoliko ne dođe do popune predviđenog broja studenata u prvom upisnom roku iz tačke 1) 

ovog člana, Univerzitet će odlukom Senata raspisati dodatni konkurs za upis koji će biti 

otvoren od 01.10.2022. godine do 31.10.2022. godine. 

3) Konkurs će biti objavljen za sljedeće studijske programe i sa sljedećim brojem kandidata: 

 

 

 

Red.br. Naziv Fakulteta/Studijski program I ciklus II ciklus III ciklus 

1.  Ekonomski fakultet    

 • Opći smjer 10 / / 

 • Menadžment i preduzetništvo 5 / / 

 • Računovodstvo i revizija 5 / / 

 • Marketing i trgovina 5 / / 

 • Ekonomija / 3 1 

2.  Pravni fakultet    

 • Opće pravo 10 3 1 

 • Forenzika 5 2 / 

 • Bezbjednost 5 / / 

3.  Fakultet političkih nauka    

 • Politologija 5 2 1 

 • Međunarodni odnosi i diplomatija 5 / / 

 • Žurnalistika i komunikologija 5 / / 

4.  Tehnički fakultet    

 • Arhitektura 10 2 1 

 • Građevinarstvo 10 2 1 

 • Inženjerska informatika 10 3 1 

 • Menadžment u saobraćaju 5 / / 

 • Drumski saobraćaj 10 / / 

 • Bezbjednost u saobraćaju 5 / / 

 • Saobraćaj / 3 1 

Rang lista 

 

Član 10. 

1) Rang listu Komisija objavljuje na web – stranici i oglasnoj tabli Univerziteta.  

2) Prijavljeni kandidati mogu podnijeti žalbu rektoru Univerziteta u roku od 3 dana od objavljivanja 

rang liste. 

3) Rektor o žalbi iz prethodnog stava odlučuje u roku od 5 dana od prijema žalbe. 

 

Ostale odredbe 

 

Član 11. 

Pravila i procedure za prijem i upis studenata treba da obezbijede transparentne i jasno definisane 

uslove za upis. 

 

Član 12. 

Univerzitet će osigurati: 

1) promotivni materijal sa relevantnim sadržajem, tačnim podacima koji se odnose na vrijeme upisa, 

koji je dostupan zainteresovanim kandidatima; 

2) transparentnost procedura selekcije kandidata za upis, pažljivo i efikasno provođenje istih, vodeći 

računa o povjerljivosti podataka o studentima;  

3) da potencijalni kandidati budu obaviješteni o svim informacijama relevantnim za prijem i upis; 

4) da odabrani studenti budu obaviješteni o svim značajnijim promjenama od vremena kada je 

objavljen konkurs za upis, kao i da studenti budu obaviješteni o svim opcijama koje imaju na 

raspolaganju u datim okolnostima, i  

5) da se studenti koji su uspješno prošli prijemne procedure o pravilima upisa, upoznaju sa 

mogućnostima koje im se pružaju kao podrška učenju ili poboljšanju studentskog standarda.  

 

 

Član 13. 

Ova upisna politika stupa na snagu danom donošenja. 

 

 

 

 

5.  Fakultet zdravstvenih nauka    

 • Sestrinstvo 10 3 1 

 • Fizioterapija i radna terapija 10 3 1 

 • Sanitarni inženjering 5 3 1 

 • Farmacija 10 / 2 

 • Stomatologija 10 / 1 

 • Radiologija 10 3 1 

6.  Pedagoški fakultet    

 • Informatika i tehnika 5 3 / 

 • Vaspitač predškolskih ustanova 5 / / 

 • Razredna nastava-opšti smjer 5 / / 

 • Matematika i fizika 5 4 1 

 • Razredna nastava / 3 2 

7.    Medicinski fakultet    

 • Medicina 20 / / 

 • Biomedicina i zdravstvo / / 3 



6 

 

 

Dostaviti: 

1. Arhivi Senata, 

2. Arhivi Univerziteta. 

 

          PREDSJEDNIK SENATA  

                   V.D. REKTOR 

 

                                                                                                        Prof. dr Kemal Brkić 


